
Fjalim i ambasadorit Paul D. Wohlers me rastin e hapjes së seminarit “Roli i gjykatësit në 
sistemin adversial,” sponzoruar nga Programi OPDAT pranë Ministrisë së drejtësisë së 

SHBA-ve dhe Programi INL të Stejt Departamentit, në bashkëppunim me Akademinë për 
gjykatës dhe prokurorë publik dhe Shoqatës së gjykatësve të Maqedonisë  

3 tetor 2011 

 

Mirëmëngjes! Është kënaqësi e veçantë të bëj hapjen e kësaj conference në Shkup ku 
ndodhen anëtarë të dalluar të gjyqësorit dhe të zyreve të prokurorëve publik. Dëshiroj që në 
veçanti të faleminderoj z. Jovo Vangellovskin, kryetarin e Gjykatës supreme, që ndodhet sot me 
ne këtu. Prezenca e tij shërben si përkujtim për rëndësinë e temave që do të diskutohen gjatë këtij 
seminari dhe për nevojën për ide të reja dhe reforma solide. Gjithashtu dëshiroj të faleminderoj 
prezantuesit tanë të veçantë – gjykatësin magjistrat nga SHBA-të Hannah Lauck nga Virgjinia, 
kryetaren e gjyqit Lidija Nedelkova dhe gjykatësin Marjan Kolishevski. 

Mbështetja e Ambasadës së SHBA-ve, përmes Zyrës së Ministrisë së drejtësisë së 
SHBA-ve për zhvillim dhe trajnim të prokurorëve (apo OPDAT) është vazhdimësi e 
bashkëpunimit të ngushtë dhe partneritetit të jashtëzakonshëm që OPDAT ka themeluar që nga 
fillimi i misionit të vet e gjer më sot më shoqatën tuaj – Shoqatën e gjykatësve dhe me 
akademinë tuaj – Akademinë për gjykatës dhe prokurorë publik.  

Promovimi i sundimit të ligjit është prioriteti më i lartë i Ambasadës së SHBA-ve në 
Shkup. Prezenca e sotme e aq shumë ekspertëve të lartë ligjorë demonstron që kjo paraqet 
prioritet edhe për shumë prej jush. Kjo është një kohë tejet e rëndësishme në historinë e 
Republikës së Maqedonisë. Pas disa vitesh punë të palodhshme, Kuvendi i Maqedonisë miratoi 
Ligjin e ri për procedurë penale që do të transformojë sistemin juridik penal në Maqedoni nga 
modeli tradicional inkuizitor në një të ri me shumë karakteristika adversiale. Ky transformim nuk 
do të jetë i lehtë, dhe plani aksional dy-vjeçar për implementim të plotë është mjaft optimist. Por 
procesi, dhe dëshira për të vendosur këtë ligj të ri në përdorim sa më shpejtë të jetë e mundur, 
demonstron përkushtim ndaj sundimit të ligjit që është thelbësor për integrimine  suksesshëm të 
Maqedonisë në komunitetin Euro-Atlantik. Me të vërtetë duhet t’u përgëzojmë për këtë.  

Roli i gjykatësve do të ndryshojë mjaft, dhe ata do të duhet të përshtaten në një sistem 
ndryshe nga ai që është përdorur për një kohë të gjatë në Maqedoni. Është një sfidë e madhe për 
të gjithë gjykatësit; ndryshimet asnjëherë nuk janë të lehta, e posaçërisht ndryshimi i mentalitetit.  

Ligji i ri për procedurë penale gjithashtu do të mundësojë rol më të madh në sistemin 
penalo-juridik. Ata gjithashtu do duhet të ndërmarrin kompetenca më të mëdha duke pasur 
gjithnjë parasysh të drejtat e njeriut të personave që janë pjesë e hetimit.     

Këto përgjegjësi më të mëdha kërkojnë resurse shtesë me qëllim që prokurorët dhe 
gjykatësit të bëjnë punën e tyre në mënyrë efektive. Qeveria duhet të sigurojë këto resurse për të 
pasur një sistem efektiv dhe efikas penalo-juridik i cili do të përforcojë sundimin e ligjit në dobi 
të të gjithë qytetarëve, do të diskurajojë aktivitetet penale dhe do të përforcojë pozitën e shtetit në 
planin ndërkombëtar.  

Këtë seminar e shoh si një mundësi të shkëlqyer për profesionistët juridik nga SHBA-të 
dhe Maqedonia që të ndajnë mendimet dhe të shkëmejnë përvojat, gjë që mund të ndihmojë 
praktikuesit nga Maqedonia që në mënyrë të suksesshme të zbatojnë procedurat penale në pajtim 
me sistemin e ri.  

Shtetet e Bashkuara janë të gatshme të vazhdojnë partneritetin tonë produktiv, të 
mbështesin përpjekjet tuaja për të zhvilluar një gjyqësor më të pavarur dhe një bashkëpunim më 
të mirë mes policisë dhe prokurorëve, si dhe një odë më të fuqishme të avokatëve. 

Në çdo shoqëri, gjykatësit janë ndër njerëzit më të pushtetshëm, por siç ka thënë gjykatësi 
nga SHBA-të Thurgood Marshall: “Ne asnjëherë nuk duhet të harrojmë që burimi i vetëm i 
pushtetit tonë si gjykatës është respekti i qytetarëve.” Me Ligjin e ri për procedurë penale, roli 
juaj do të ndryshojë në mënyrë dramatike, por zbatimi i duhur dhe transparent i kompetencave në 
kuadër të sistemit tuaj të ri adversial do të ketë domethënie jetike për sigurimin e respektit të 
plotë nga qytetarët e Maqedonisë, gjë që është me rëndësi thelbësore për sukses të plotë. Jam i 
bindur që të gjithë ju mund të kontribuoni shumë gjatë diskutimeve në dy ditët e ardhshme për 
këtë çështje të rëndësishme. Ju faleminderit dhe ju dëshiroj konferencë të shkëlqyer!  


